
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

1368-сонли гувоҳнома билан давлат 

рўйхатига олинган. 

масъулияти чекланган жамият. 

https://t.me/scienceproblems_uz  

Kirish. Bugungi kundа jаhоndа ro‘y bеrаyotgаn glоbаllаshuv jаrаyoni, dunyo 

хаlqlаrining mа’rifаtpаrvаrlik tоmоn intilish аn’аnаsi kuchаyib, ilmiy bilimlаr jаmiyat 

tizimining аjrаlmаs qismigа аylаnib bоrmоqdа. Mustаqillik yillаridа Тurkistоn o‘lkаsining 

Rоssiya impеriyasi vа sоvеt dаvri tаriхigа хоlis bаhо bеrish bоshlаndi. Chunki, sоvеt hоkimiyati 

dаvridа tаriхiy jаrаyonlаrgа sinfiy yondаshuv ustunligi kuzаtilаdi. Mаsаlаn, Тurkistоndа mаоrif 

tizimi, uni аmаlgа оshirishdаgi sоvеt hukumаti оlib bоrgаn siyosаt, maktabda tarix fanini 

o‘qitish shulаr jumlаsidаndir. 

Ayni paytda tarix fanida qarama-qarshiliklarga to‘la bo‘lagan 20-30-yillarda 

Respublikamizda xalq ta’limi tizimini shakllantirish va rivojlantirish jarayonlari, o‘sha 

murakkab davrda milliy ta’lim tizimidagi islohotlarni har tomonlama tahlil etish  zarur. 

Zero, aynan shu davrda totalitar g’oya va keskin sinfiy kurash nuqtai nazariga 

asoslangan ta’limning sovet modeliga asos solindi. Bu muhim ahamiyat kasb etuvchi mavzuni 

o‘rganish O‘zbekiston tarixi fanidagi o‘ziga hos bo‘shliqni to‘ldirishga yordam beradi. Yangi 

O‘zbekistonda zamonaviy ta’lim tizimini yaratish borasidagi sa’y-harakatlarda milliy maorif 

tizimi tarixini o‘rganish va tadqiq etish muhim ahamiyatga molik masala hisoblanadi. 

Adabiyotlar tahlili va metodologiyasi. Mazkur ishdagi asosiy adabiyotlar asosan sovet 

davrida yaratilgan asarlardir. Ular qatoriga K.Ye.Bendrilovning “Очерки по истории 

народного образования в Туркестане”; I.K.Kadirovning “Очерки развития 

общеобразовательной школы советского Узбекистана”; shuningdek, “Ўзбекистон ССР 

тарихи. Учинчи том. Улуғ Октябр социалистик революциясининг ғалабаси ва 

Ўзбекистонда социализм қуриш (1917-1937 йиллар)” kabi asarlardan foydalanildi. 

Biz tadqiq qilgan mavzuga oid asosiy manba bu arxiv materiallari hisoblanadi. Maqolada 

asosan OʻzMA R-2748 fondining 1-roʻyxat, 1074-yigʻmajildidagi hujjatlardan hamda mazkur 

fondda saqlanayotgan Inoyatovning “О стабильной программe и учeбники по истории” 

nomli maqolasidan foydalanildi.  

Mazkur mavzuda oʻrganilayotgan ilmiy maqolada ma’lumotlarni tizimlashtirish, 

muammolarni kompleks umumlashtirish, tahlil va davrlashtirish, tarixiylik, xolislik 

tamoyillaridan, shuningdek, solishtirma va kompleks tahlil, davrlashtirish kabi usullardan 

foydalanildi. 

Muhokama. 1917-yildagi Oktabr to‘ntarishidan so‘ng hokimiyat tepasiga kelgan 

bolsheviklar maorif sohasida mavjud bo‘lgan eski tizimni tugatish va xalq ta’limining sovet 

modelini yaratishga jiddiy kirishdilar. Ushbu modelning asosiy belgilarini 1936-yilda taniqli 

metodist M.Asimov quyidagicha bayon etgan edi: “Tarix bizning maktablarimizda yosh avlodni 

kommunistik tarbiyalashda yetakchi mavzulardan biridir. Ikki tizim – kapitalizm va sotsializm 

o‘rtasidagi ziddiyat kuchayganligi sababli, maktablarimizdagi tarix alohida ahamiyatga ega” 

[4:b-182]. 

Аyni pаytdа sоvеt hukumаtining tа’lim bоrаsidаgi eng аsоsiy mаqsаdi sоvеt tipidаgi 

bоshlаng‘ich vа o‘rtа mаktаblаrni tashkil etish va ularni dаrslik kitoblаr bilаn tа’minlаsh edi. 

Dаstlаb Тurkistоn ASSRdа tashkil etilgan sоvеt mаktаblаridа jаdid hаmdа rus-tuzеm 

mаktаblаridа qo‘llаnilgаn dаrsliklаrdаn fоydаlаnildi. Ko‘p hоllаrdа ushbu kitоblаr tаtаr tilidа 

chоp etilgаn edi. Rus tilidаdan tarjima qilingan dаrsliklаrni chоp etishdаgi аsоsiy muаmmо 

o‘lkаdа pоligrаfiya sohasining yaxshi rivojlanmaganligi bilаn bоg‘liq edi. Kitоblаr qоg‘оz 

tаnqisligi tufаyli 1917-yilgа qаdаr аmаldа bo‘lgаn sаvdо etikеtlаri vа rеklаmа qоg‘оzlаrigа 

litоgrаfiya bоsmахоnаlаridа chоp etilаrdi. Natijada bа’zаn kitоb vаrаg‘ining оrqа tomonida 

оldin bоsilgаn bа’zi mа’lumоtlаr hаm sаqlаnib qоlаrdi. Lekin mavjud qiyinchiliklаrgа 

qаrаmаsdаn, rus tilidа chop etilgan dаrsliklаr o‘zbеk tiligа tаrjimа qilina boshlandi. Mаsаlаn, 

o‘sha davrda Krubеrning “Bоshlаng‘ich gеоgrаfiya”, Vаlishеvаning “Аrifmеtikа” dаrsliklаri 

tаrjimа qilingаn. Bundаn tаshqаri, Т.N.Qоri-Niyoziyning “Таbiаt bo‘lаgi” nоmli nomli maktab 

o‘qituvchilаri uchun mo‘ljallangan qo‘llаnmаsi chоp etilgаn. Аyni vaqtda Тоshkеnt vа 

Sаmаrqаnddа o‘zbеk tilidа, Sаmаrqаnddа tojik tilida, Toshkentda esa qozoq tilida аlifbо 

kitoblari nashr etilаdi[5:b-417]. Dаrsliklаrni chоp etish аsоsаn Mаоrif хаlq kоmissаrligi 

vаkоlаtidа edi[1:b-3]. Ko‘rilgаn chоrа-tаdbirlаrgа qаrаmаsdаn, mаktаblаr uchun dаrsliklаr 

yеtаrli bo‘lmаgаn. 

Milliy-hududiy chegaralanishdan keyingi davrda butun ittifoqda maktab ta’lim tizimini 

isloh qilish bo‘yicha harakatlar boshlandi. “Gap XX asrning 30-yillaridagi sovet 

pedagogikasining erishgan yutuqlari to‘g‘risidagi bahsga borib taqaladi. Bir vaqtning o‘zida 

uning butun o‘rnatilishiga ta'sir qilmasdan, maktabning biron-bir detaliga tegib bo‘lmaydi. 

Shunday ekan, bahs butun sovet maktabining mohiyati, xarakteri, tuzilishi, maqsadlari, 

pedagogikasi to‘g'risidagi nizolar tekisligiga o‘tishi kerak va faqat shu tekislikda tarixdagi u yoki 

bu joy haqida gapirish mumkin”, - deb ta'kidlagan taniqli pegagog olim M.M. Pistrak[2:b-52]. 

Sovetlarning birinchi butun o‘zbek qurultoyida (1925) ham Respublikada maktab 

taʼlimini mustahkamlash va rivojlantirish boʻyicha keng dastur qabul qilingan boʻlib, uning 

asosida yagona mehnat maktabi tashkil etilgan edi. Qurultoy O‘zbekiston SSR Maorif xalq 

komissarligi va Respublika o‘qituvchilariga maktabga hayotiy tus berish uchun barcha sa’y-

harakatlarni amalga oshirishni taklif qildi. Qurultoy qarorlarida zudlik bilan Respublikada 

umumiy boshlangʻich taʼlimni joriy etish rejasini tayyorlashga kirishish, maktablar uchun yangi 

darsliklar va oʻqituvchilar uchun uslubiy qoʻllanmalar tayyorlash, maktab oʻquvchilari uchun 

mahalliy tillarda bolalar adabiyotini nashr etishni yoʻlga qoʻyish taklif qilindi[7:b-36]. 

Yangi jamiyat qurish rejalarini amalga oshirishda xalq maorifining ulkan ijtimoiy 

ahamiyatini hisobga olib, mamlakat siyosiy rahbariyati umumiy ta’limni joriy etishni madaniyat 

dasturining hal qiluvchi shartlaridan biri sifatida muhim vazifalar qatoriga kiritadi. 1930-yil 

iyulida hukumat qarorlarini yanada aniqlashtirish maqsadida VKP(b) Markaziy Komiteti 

“Umumiy boshlang’ich ta’lim to‘grisida”qaror qabul qildi. Unda partiya Markaziy Komiteti 

“umumiy majburiy boshlang’ich ta’limni joriy etishini yaqin davr uchun eng muhim siyosiy 

tadbir deb bildi. 1930-yil 30-sentabrda VKP(b) MK O‘rta Osiyo byurosi Markaziy Osiyo 

mintaqasida umumiy majburiy boshlang‘ich ta’limni joriy etish haqidagi qarorni imzoladi. Unga 

ko‘ra, 8 yoshdan 10 yoshgacha bo‘lgan barcha bolalarni o‘qitish majburiy etib belgilandi va 

umumiy majburiy boshlang‘ich ta’limga o‘tishni 1931-1932 o‘quv yilida tugatish belgilandi[6:b-

652]. 

1934-1937-yillarda maktablarda tarix va jamiyatshunoslik fanlarini o‘qitish katta 

qiyinchiliklar bilan kechdi. O‘quv jarayonini darsliklarsiz va doimiy dasturlarsiz va o‘qituvchi 

kadrlar yetishmasligi sharoitida olib borishga to‘g’ri keldi. Tarix fanini o‘qitish uchun yetarli 

tayyorgarligi bo‘lmagan o‘qituvchilar tayinlandi. Darsliklar yetishmasligi bois o‘qituvchilar 

qanday ma’lumot topishsa, o‘sha bo‘yicha o‘quvchilarni o‘qitishar edi[3:b-6]. 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/3 (3)-2023 йил  

 

36 

Natija. Shuning uchun ham partiya va hukumat maktablarda tarix fanini o‘qitishga katta 

ahamiyat bergan. 1934-yilda (16-may) Butunittifoq kommunistik partiyasi Markaziy qo‘mitasi 

va SSSR Xalq Komissarlari Kengashi maktablarda fuqarolik tarixini o‘qitish to‘g'risida qaror 

chiqardi. Unda tarix fanini o‘qitish qoniqarsiz ahvolda ekanligi ta'kidlandi. Ushbu qarorda tarix 

o‘qituvchilari zimmasiga fanni o‘qitishda mavjud bo‘lgan kamchiliklarni bartaraf etish vazifasi 

yuklatildi.  

Stalin boshchiligidagi rahbariyat nafaqat o‘quv dasturlarini, balki ta’lim tizimini ham bir 

qolipga solishga urindi. Rahbariyatinig asosiy g‘oyasi partiya siyosatini og‘ishmay bajaradigan 

kadrlar tayyorlashga qaratilgan edi. Fikrlamizga dalil sifatida 1932-1933 o‘quv yilida tarix va 

ijtimoiy fanlarni o‘qitish dasturlari va uslublari haqidagi ayrim ma’lumotlarni keltirib o‘tamiz. 

1932-1933 o‘quv yilida o‘zbek maktablarida tarix fani uchun umumiy o‘quv soati 360 

soatni tashkil etgan[3:b-1]. Bunda o‘quvchilarga tarix fani haqida tushuncha berishdan boshlab, 

Turkistondagi mustamlakachilik tuzumi, Oktabr to‘ntarilishi va Sovetlarning hokimiyat 

tepasiga kelishi, sotsialistik qurulish haqida tushunchalar berish nazarda tutilgan edi. 

Birinchi sinflar uchun tarix va ijtimoiy fanlar uchun o‘quv dasturi 70 soatni tashkil etgan 

bo‘lib, 5 ta mavzudan iborat bo‘lgan. Mavzular taqsimoti 8-10-26-20-6 soatdan taqsimlagan. 

Butun o‘quv yili davomida o‘quvchilar maktab bilan tanishib, fabrika bilan kolxoz, shahar va 

qishloqlarning o‘zaro aloqalari haqida ma’lumotga ega bo‘lgan holda o‘quv yilini yakunlagan. 

Ikkinchi sinfda yuqoridagidek 70 soat ajratilib 10 ta mavzu o‘tilgan. 10 oy davomida 60 

soat tarix darsida o‘quvchilar asosan inqilobdan ilgarigi texnikalar; mehnat sharoiti; 

mamlakatning turli qismlari; shahar va qishloqlarning, millatlarning o‘zaro aloqalari; xotin-

qizlar va bolalarning turmush tarzi; maorif ishlari va aholining bo‘sh vaqtlardagi mashg‘uloti 

haqida tushunchaga ega bo‘lishgan. Qolgan 10 soatda Oktabr to‘ntarilishi va uning tarixiy 

ahamiyati yoritilgan[3:b-1]. 

Uchinchi sinflar uchun 76 soat tarix darsi o‘tilib, unda asosiy e’tibor sotsializm uchun 

kurash va bu kurash butun dunyo mehnatkashlarining vazifasi ekanligi haqidagi fikrni 

o‘quvchilar ongiga singdirish bo‘lgan. 4-sinflar esa 95-soat davomida sovetlarning vazifasidan 

tortib ikki sistema borasidagi qarashlar; 5-sinfda esa 36-40 soatli o‘quv soati davomida 

kommunizm ta’limotchilari va rahbarlari, ularning ish va turmush tarzi bilan tanishib chiqishi 

lozim bo‘lgan[3:b-1]. 

15 yoshlik 6-sinf o‘quvchilari mamlakatda sotsializm qurish ishida partiyaning ikki 

frontda olib borgan kurashi va dunyoda kommunizm qurishda ishchilar sinfiga rahbarlik 

qiluvchi Komiternning vazifalarini o‘rganib, ijtimoiy munosabatlar to‘g’risida fikr yurita 

oladigan qobiliyatga ega bo‘lishlari nazarda tutilgan[3:b-1]. 

Yuqorida ko‘rsatilgan o‘quv yilida maktablardagi tarix fani dasturlarini tuzishda ayrim 

kamchiliklarga yo‘l qo‘yilganligi haqida ayrim dalillarni keltiramiz. 

Ushbu dasturlarda boshlang‘ich jamiyatning mafkurasi haqida maxsus mavzu berilgan 

holda, feodalizm va kapitalizm jamiyatlaridagi mafkura haqida alohida tushuncha berib 

o‘tilmaganligi jiddiy kamchilik sifatida qaralgan[3:b-6].. Bundan tashqari, Buyuk fransuz 

inqilobining ahamiyatini Rossiyadagi Oktabr to‘ntarilishi bilan bog‘lagan holda 

tushuntirilmaganligi yam jiddiy kamchiliklardan biri sifatida e’tirof etilgan. 

Tarix fanidan tashqari ijtimoiy fan ham o‘qitilib, bu fan uchun asosiy darslik B.Leviton 

va M.Ovsiyannikovlar tomonidan tuzilgan “Içtimaijat” darsligi bo‘lib, bu darslik asosida 95 soat 

dars o‘tilgan. Dasturda ko‘rsatilgan 95 soat dars asosan 5 ta mavzuga bo‘lingan. Asosiy e’tibor 

partiya faoliyatiga, 1917-yilgi inqilobiga, sotsializmga, qishloq xo‘jaligini sotsialistik asosda 

qayta qurish hamda VKP(b) tarixi o‘rganishga qaratilgan edi. 

Ushbu fan dasturini tuzishdagi “yetarli yoritilmagan” jihatlaridan biri 1905-1907-

yillardagi inqilob jarayonoda paydo bo‘lgan Sovetlarga kim ranamolik qilganligi; inqilob 

paytida kimning fikri bilan sovet g‘oyasi paydo bo‘lganligi, bundan tashqari, Vaqtli hukumat 

tepasida o‘tirgan kimlardan iborat ekanligi haqida aniq misollar yo‘qligini sanab o‘tishgan[3:b-

9]. 

Xulosa. XX asrning 20-30-yillarida O‘zbekiston SSR maktab tа’lim tizimida tarix fanining 

o‘rnini o‘rganilishi borasida quyidagi хulоsаlаrgа kelindi: 

Sоvеt hokimiyatining dаstlаbki yillaridan boshlab yangi hukumat ta’lim sohasida 

islоhоtlаrini amalga oshira boshladi. Ushbu islohotlardan ko‘zlangan asosiy siyosiy mаqsаd 

tа’lim tizimi оrqаli butun yoshlar orasida sotsialistik g’oyalarni targ’ib etish va ularni sotsializm 

qurish ishiga faol jalb etish edi. 

O‘quv-tarbiya ishlari qanchalik siyosatlashtirilmasin, sovet maktablarining moddiy 

ahvoli nihoyatda og’ir edi. Darsliklar, o‘quv qurollari, xususan, qalam, siyoh, daftar taqchil edi. 

Bundan tashqari, ta’lim tizimini tezlik bilan isloh qilish yo‘lida mahalliy o‘qituvchi kadrlarning 

yetishmasligi asosiy g’ov edi. Shuning uchun islohot jarayoni og’ir kechdi. 

Maorif organlari va ilmiy muassasalar yangi o‘quv darsliklari yaratishga asosiy e’tibor 

qaratdilar. Maktablar faoliyatini yaxshilashga qaratilgan qator boshqa chora-tadbirlar amalga 

oshirildi. Ammo bundan qat’i nazar, mutlaqo yangi bo‘lgan bu tizimini O‘zbekiston sharoitida 

joriy etish osonlikcha kechmadi. Boz ustiga o‘quvchilar intizomining pastligi o‘quv jarayonini 

bir maromda olib borish imkoniyatini bermasdi. Sоvеt hukumаti tа’lim sоhаsidаgi bаrchа 

erkinliklаrni bеkоr qilib, mаktаb vа оliy tа’lim sоhаsini hаm tоtаlitаr tizimgа bоg‘lаdi. Bu esа 

tа’lim tizimi o‘zining endi shakllanish pallasida deformatsiyaga uchrashiga olib keldi. 

Хаlq tа’limi o‘quv dаsturlаri butunlаy mаrkаzgа bоg‘lаnib, milliy аn’аnаlаrgа e’tibоr 

bеrilmаdi. Milliy dаstur tuzish vа uni аmаlgа оshirishgа hаrаkаt qilgаn milliy tаrаqqiypаrvаrlаr 

qаtаg‘оn siyosаtigа uchrаdi.  

Maktablardagi tarix fanining asosiy g‘oyasi aynan kommunistik mafkurani qo‘llab-

quvvatlashga, partiya siyosatini og‘ishmay amalga oshiradigan kadrlar tayyorlashga qaratilgan 

edi. 

Yuqoridagi ma’lumotlardan kelib chiqib, bu davrda maorif sohasidagi islohotlar hamda 

tarix ta’lim tizimini yo‘lga qo‘yish borasida amalga oshorilgan ishlar kutilgan natija bermagini 

qayd etish kerak bo‘ladi. Bundan keyingi yillarda bu yo‘nalishda talay ishlarni ruyobga 

chiqarish talab etilar edi. 

